
Ibilaldiak, beti larunbatetan, apirilaren 18tik urriaren 24ra bitartean egingo dira   

 Ibilaldiak egiteko hamabi irteera proposatzen ditu IbilVitalek, Araba hobeto ezagutzeko    ingurunea interpretatzeko jardueren bidez

• Plazak www.fundacionvital.eus webgunean erreserbatu daitezke, 5 €-ko prezioan, garraioa eta gida profesionalaren laguntza barne        
• Ibilbideak, zailtasun ertain edo txikikoak, irisgarriak dira adimen edo ikusmen desgaitasuna eta/edo mugikortasun murriztua duten pertsonentzat     

Vitoria-Gasteiz, 2026ko martxoak 23.- IbilVital, mendizaletasunean modu erraz eta gidatuan hasi nahi duten pertsonentzako Vital Fundazioaren programak, aurten ere, mendi-ibilaldi hutsetik haratago doazen hamabi txango dakartza. Errazak eta parte-hartzaileentzat egokituak, Lurraldean sakontzea eta gehiago eta hobeto ezagutzea dute helburu, ingurunea interpretatzeko jardueren bidez eta profesionalen eskutik. Apirilaren 18tik urriaren 24ra, hainbat ibilbide egingo dira Arabako Lautadako Itzulia deritzon ibilbide luzeko GR25 bidetik.

Txango horietakoren batean izena emateko gaurtik aurrera egin daiteke www.fundacionvital.eus webgunean. Horietako bakoitzaren prezioa 5 €-koa da, garraioa eta gida profesionalaren laguntza zerbitzua barne. Ibilbide guztiak irisgarriak dira adimen edo ikusmen desgaitasuna duten pertsonentzat, eta batzuk baita mugikortasun murriztua dutenentzat ere.

IbilVital programaren edizio honen bidez, Araban mendi-ibiltaritza aldatzea du helburu Vital Fundazioak, fauna, ondarea eta inguratzen gaituzten zuhaitz motak nahiz ingurune naturalak aztertuz eta ezagutuz. GR25 Arabako Lautadako Itzuliaren hamabi etapetan, Lurraldearekin eta haren natura- eta kultura-ondarearen kontserbazioarekin konprometitutako hainbat eremutako profesionalen laguntza izango da. Faunari, florari, klimari, tokiko usadio eta ohiturei, landako toponimiari eta abarri buruz duten ezagutza partekatuko dute. Gainera, ibilbideetako batzuek folk musika ere izango dute.

Irteerak beti egingo dira larunbatean, 08:30etik 14:00etara gutxi gorabehera. Taldeek 28 parte-hartzaile izango dituzte gehienez, eta joan-etorriak autobusez egingo dira.  


Ibilaldi-egutegia

	Data
	Ibilbidea
	Distantzia
	Desnibela (+/-)
	Zailtasun-maila

	Apirilak 18 
	Olarizu – Uribarri Nagusia
	9,4 km
	+241 / -138 m
	Txikia

	Maiatzak 2 
	Ullibarri Jauregi – Egileor
	8,5 km
	+230 / -219 m
	Txikia

	 Maiatzak 16 
	Opakua – Urabain
	11,1 km
	+377 / -438 m
	Ertaina

	Maiatzak 30  
	Ilarduia – Araia
	8,5 km
	+218 / -183 m
	Txikia

	Ekainak 6  
	Zalduondo – Narbaiza
	10,5 km
	+137 / -117 m
	Txikia

	Ekainak 13 j
	Barria – Elgea
	12,2 km
	+182 / -158 m
	Txikia

	Ekainak 27 
	Marieta – Landa
	10,3 km
	+326 / -343 m
	Ertaina

	Uztailak 4 
	Legutio – Etxaguen
	12 km
	+325 / -215 m
	Ertaina

	Irailak 12 
	Etxaguen – Letona
	13,3 km
	+249 / -290 m
	Ertaina

	Irailak 26 
	Legarda – Mendoza
	13,6 km
	+206 / -184 m
	Ertaina

	Urriak 10 
	Billoda – Zumeltzu
	10,5 km
	+383 / -234 m
	Ertaina

	Urriak 24  
	Gometxa – Olarizu
	11,5 km
	+339 / -328 m
	Ertaina

